
Ned ning sẽn yeela "bismillaahɩ allazɩɩ lɑɑ yɑḍʋrrʋ,
mɑ'ʿɑ ɩsmihii, šay'ʋn fɩll'arḍi, wɑ lɑɑ fɩs-sɑmɑɑɩ, wɑ
huwɑ As-sɑmii'ʿu Al-ʿAlɩɩm.= Ne Wẽnd yʋʋrã, Naab

ninga tɩ b sã n tẽeg A yʋʋrã, bũmb ka namsd-f ye, pɑ
Tẽngã pʋga, pa saagã zugu, la Yẽnda yaa Wʋmda n

yaa Mita" noor a tãabo, baolleg lindg ka paamd
yẽnda halɩ t'a wa tʋg n vẽeg beoogo

Yii a Abaan ɭbn ʿƲsmaan nengẽ, a yeelame: m wʋma a ʿƲsmaan ɭbnʿAffaan (Wẽnd yard
be a yĩnga), t'a yetẽ: m wʋma Wẽnd Tẽn-tʋʋma, (Wẽnd pʋʋsg la A tɩlgr be a yĩnga), t'a
yetẽ: «Ned ning sẽn yeela "bismillaahɩ allazɩɩ lɑɑ yɑḍʋrrʋ, mɑ'ʿɑ ɩsmihii, šay'ʋn fɩll'arḍi,
wɑ lɑɑ fɩs-sɑmɑɑɩ, wɑ huwɑ As-sɑmii'ʿu Al-ʿAlɩɩm.= Ne Wẽnd yʋʋrã, Naab ninga tɩ b sã n
tẽeg A yʋʋrã, bũmb ka namsd-f ye, pɑ Tẽngã pʋga, pa saagã zugu, la Yẽnda yaa Wʋmda
n yaa Mita" noor a tãabo, baolleg lindg ka paamd yẽnda halɩ t'a wa tʋg n vẽeg beoogo.

La ned ning sẽn yeel-a noor a tãabo a sẽn wat n vẽeg beoogo, masɩɩb lingdg ka paamd-a
halɩ t'a wa tʋg n ta zaabre». A yeelame: Tɩ yĩn-bogr kũum paam a Abbaan ɭbn ʿƲsmaan,
tɩ raoa ning sẽn rag n wʋm hadiisã a Abbaan nengẽ wã tar a gesgo, t'a Abbaan yeel-a:

yaa bõe tɩ fo get maam, m wẽen ne Wẽnd, mam ka yag zĩri n rogl a ʿƲsmaane, la a
ʿƲsmaan me ka yag zĩri n roglg Nabiyaamã ye, la ad raar ning bũmbã sẽn paam maamã,

mam rag n gẽeme n yĩme n ka yeel-a ye.
[Naṣʋn Ṣahɩɩhʋn (Gom-sikdem sẽn manege)] [A Abʋʋ Daawʋʋd la a At-tirmiiziy la a An-nasaa'ɩy Al-kʋbraa

wã pʋgẽ la a ɭbn Maaǧa la a Ahmad]

Nabiyaamã vẽnegame n wilgi (Wẽnd pʋʋsg la A tɩlgr be a yĩngɑ) tɩ ned ning sẽn wa n yeele,
raar fãa yibeoogo, fagirã sẽn wat n puki, la raar fãa zaabre, taoor tɩ wĩndgã na n ka lʋɩ noor a
tãabo (bismillaah) m kota sõngr ne Wẽnd yʋʋrã, la m kot gũudum n yi bũmb ning sẽn namsd
fãa (Naab ning nang sẽn ka tõe paam ned ning sẽn tẽeg A yʋʋrã baa fʋɩ ka paamd-a, baa sẽn
wa n yaa bedr to-to (Tẽngã zugu) la sẽn yit Tẽngã pʋgẽ, sẽn yaa baolleg-rãmbã (ka saasẽ wã
me) sẽn sigd beenẽ sẽn yaa baolleg-rãmba(la yẽnda la Wʋmda) ne tõnd goamã(n yaa Mita)
ne tõnd halhaal-rãmba. Ned ning sẽn yeel-a a sẽn wat n ta zaabre, baolleg lindg ka paamd
yẽnda halɩ t'a wa tʋg n vẽeg beoogo. La ned ning sẽn yeel-a a sẽn wat n vẽeg beoogo,
masɩɩb lingdg ka paamd-a halɩ t'a wa tʋg n ta zaabre. Tɩ yĩn-bogr kũum paam hadiisã reegda,
a Abaan ɭbnʿƲsmaan, tɩ rao ning sẽn wʋmã hadiisã get-a n maan yel-solemde, t'a yeel raoã:
yaa bõe tɩ fo get maam?! M wẽen ne Wẽnde, ad mam ka yag zĩri n rogl a ʿƲsmaane, a
ʿƲsmaan me ka yag zĩri n rogl Nabiyaamã (Wẽnd pʋʋsg la A tɩlgr be a yĩngɑ) la ad raar ning

bũmb ning sẽn paam maam sẽn yaa Wẽnd kordgã, Wẽnd ka bʋ tɩ mam yeel doaagã ye, gẽeb
n rag n paam maam tɩ mam yĩm n ka yeel gom-kãensã ye.

